
MATUMIZI YA ADHABU YA
KIFO 2024

“Sheria hii (ya kufuta) ni zaidi ya mageuzi ya Kisheria;
ni tamko la kujitolea kwetu kupigania haki na utu [...]
Tunatambua umuhimu wa kurekebisha tabia na haja ya
kuondokana na adhabu za ulipizaji kisasi.”

Ziyambi Ziyambi, Waziri wa Haki na Masuala ya Bunge wa Zimbahwe!

MIENENDO YA KIMATAIFA

Takwimu za Amnesty International kuhusu matumizi ya adhabu ya kifo 2024 zilionyesha ongezeko
kubwa la visa vilivyorekodiwa vya watu walionyongwa huku nchi zinazotekeleza adhabu ya kifo zikibakia
kuwa chache kuliko mwaka mwingine wowote.

Amnesty International ilirekodi ongezeko la asilimia 32 la watu ambao inajulikana kwamba walinyongwa
kuanzia 2013, hii ikifikisha jumla ya 2024 kuwa ya juu zaidi ndani ya mwaka mmoja tangu 2015.
Ongezeko hili kubwa lilitokana kimsingi na ongezeko katika nchi tatu — Iran, Iraq na Saudi Arabia.

Idadi hizi za jumla ambazo zinajulikana zinajumuisha maelfu ya watu wanaoaminika kunyongwa nchini
Uchina, ambayo imekuwa ikiongoza duniani kwa utekelezaji wa adhabu ya kifo; na Korea Kaskazini na
Viet Nam, nchi ambazo zinaaminika kuendelea kutekeleza adhabu ya kifo kwa wingi, ila upatikanaji wa
taarifa hizi umezuiliwa.

Mnamo mwaka wa 2024, adhabu ya kifo iliendelea kuwa chombo kikuu kinachotumiwa na serikali
kadhaa kudhibiti jamii na kukandamiza upinzani, hasa ikiwalenga watetezi wa haki za binadamu,
waandamanaji, wapinzani wa Kisiasa, na wakosoaji wa serikali. Athari zake zilikuwa kubwa zaidi kwa
watu kutoka makundi ya wachache, aidha makabila au dini na wale waliotoka katika mazingira duni
ya kiuchumi. Miongoni mwa mifano mingine, mamlaka za Iran zilitumia adhabu ya kifo kuwaadhibu
wale waliopinga, au waliodhaniwa kuwa wamepinga utawala wa Jamhuri hiyo ya Kiislamu na itikadi
zake za kisiasa na kidini wakati wa vuguvugu la Uhuru wa Mwanambke lililotokea kati ya Septemba
na Desemba 2022. Mamlaka za Saudi Arabia ziliendelea kutumia adhabu ya kifo kama silaha ya
kunyamazisha upinzani wa kisiasa na kuwaadhibu raia wa jamii ya wachache wa Kishia waliounga
mkono maandamano ya "kupinga serikali" kati ya mwaka 2011 na 2013. Matumizi ya adhabu ya kifo
kwa makosa yaliyoelezewa kijumla tu kama yanayohusiana na “usalama” au ugaidi yalikuwa makubwa
katika nchi kadhaa.

Dhana potofu kwamba adhabu ya kifo ina uwezo wa kipekee wa kuzuia uhalifu iliendelea kuchochea
simulizi hatari na zisizo za kibinadamu. Mnamo Machi, Waziri wa Sheria wa Jamhuri ya Kidemokrasia
ya Kongo alitangaza rasmi kwamba serikali imeamua kurejesha utekelezaji wa adhabu ya kifo

! The Herald, “Zimbabwe yafuta adhabu ya kifo”, 31 Disemba 2024, https://www.herald.co.zw/zimbabwe-abolishes-death-penalty/

ili kukabiliana na "usaliti" ndani ya jeshi wakati ambapo mzozo wa kivita nchini ulikuwa ukizidi
kuongezeka, na ili kukomesha ghasia za magenge hatari katika miji kadhaa. Mamlaka za kijeshi za
Burkina Faso zilitangaza mipango ya kurejesha adhabu ya kifo kwa makosa ya kawaida, ambayo ilifutwa
kwenye Kanuni ya Adhabu mwaka 2018, kwa kisingizio cha wasiwasi juu ya usalama. Rais Trump
alipokuwa akijiandaa kuingia madarakani mapema 2025, alirudia mara kwa mara kuwa anaunga mkono
adhabu ya kifo kama nyenzo ya kuwalinda watu “dhidi ya wabakaji wakatili, wauaji na watu hayawani”.?

Upiganiaji wa adhabu ya kifo pia ulikuwa sehemu ya simulizi zisizo na misingi thabiti na adhabu
zilizopendekezwa na serikali katika nchi kadhaa ili kukomesha matumizi na uuzaji wa dawa za kulevya.
Makosa yanayohusiana na dawa za kulevya hayafikii kiwango cha kuainishwa kama “makosa makubwa
zaidi” ambacho matumizi ya adhabu hii yanapaswa kuzuiliwa kulingana na sheria na viwango vya
kimataifa vya haki za binadamu. Aidha, matumizi ya adhabu hii yaliendelea kuwaathiri kwa kiasi
kikubwa watu kutoka jamii za wachache au wale wa kipato cha chini. Kati ya visa vyote vinavyojulikana
vya watu walionyongwa 2024, asilimia 42 vilifanywa kinyume na sheria kwa makosa yanayohusiana na
dawa za kulevya katika nchi nne (Uchina, Iran, Singapore na Saudi Arabia).®> Mwaka huo, nchi kadhaa
zilitafakari kurejesha adhabu ya kifo kwa makosa yanayohusiana na dawa za kulevya. Hizi ni pamoja na
Maldives, Nigeria, na Tonga.

Licha ya haya, maendeleo ya mwaka 2024 yalithibitisha kuwa matumizi ya adhabu ya kifo yametengewa
makundi ya walio wachache ambayo yanaendelea kuongezeka. Kwa mwaka wa pili mfululizo, Amnesty
International ilirekodi utekelezaji wa adhabu ya kifo katika idadi ndogo zaidi ya nchi — 15.

Mnamo tarehe 31 Desemba, Rais Emmerson Mnangagwa wa Zimbabwe alisaini mswada ulioondoa
adhabu ya kifo kwa makosa ya kawaida kuwa sheria. Mapema mwezi huo, Zambia, ambayo ilikuwa
imaeachana kabisa adhabu ya kifo mwaka 2023, ilihakikisha kuwa kuachana huko hakuwezi
kubadilishwa tena kwa kuridhia Itifaki ya Pili ya Hiari ya Mkataba wa Kimataifa wa Haki za Kiraia na
Kisiasa, ikilenga kufuta adhabu ya kifo. Pamoja na kupitishwa kwa azimio la tano la Tume ya Afrika ya
Haki za Binadamu na Watu linalotaka kusitishwa kwa utekelezaji wa adhabu ya kifo, mafanikio haya
yalionyesha kuwa Afrika bado ni nguzo ya matumaini ya kufutwa kwa adhabu ya kifo.

Maendeleo katika nchi nyingine pia yalionyesha kuwa, kwa juhudi zinazoendelea za utetezi, ni suala la
muda tu kabla ya adhabu ya kifo kufutwa kabisa duniani kote. Kufutwa kwa adhabu ya kifo ya lazima
nchini Malaysia mwaka 2023 na mchakato wa kuhukumu upya waliohukumiwa kulipelekea kupungua
kwa zaidi ya watu 1,000 waliokuwa katika hatari ya kunyongwa. Rais wa Marekani aliyekuwa akimaliza
muda wake, Joe Biden, alibadilisha hukumu ya kifo kwa watu 37 kati ya 40 waliokuwa foleni ya
kunyongwa katika ngazi ya taifa. Vile vile, Roy Cooper, aliyekuwa Gavana wa North Carolina, alibadilisha
hukumu ya kifo kwa watu 15 mwishoni mwa mwaka, pamoja na punguzo zingine muhimu.

Mnamo Disemba, azimio la kumi la Baraza Kuu la Umoja wa Mataifa kuhusu kusitishwa kwa matumizi
ya adhabu ya kifo kwa mara ya kwanza, lilipigiwa kura ya kuunga mkono na zaidi ya theluthi mbili

ya nchi wanachama wa UN. Uungaji mkono wa azimio hili umeendelea kuongezeka tangu azimio

la kwanza lilipopitishwa mwaka 2007 (Mchoro 1), jambo linaloonyesha kuwa mataifa yanakaribia
kukataa adhabu ya kifo kama adhabu halali chini ya sheria za kimataifa za haki za binadamu.* Antigua
na Barbuda, Kenya, Moroko, na Zambia kwa mara ya kwanza zilipiga kura kuunga mkono wito wa
kusitishwa kwa adhabu ya kifo, jambo linaloonyesha maendeleo thabiti na mijadala inayoendelea
kuhusu kufutwa kwa adhabu hiyo katika ngazi ya kitaifa.

2 Reuters, “Trump asema ataomba adhabu ya kifo itolewe kwa wabakaji, wauaji ana watu hayawani’”, 24 Disemba 2024, https:/www.
reuters.com/world/us/trump-says-he-will-seek-death-penalty-rapists-murderers-monsters-2024-12-24/

3 Kutokana na usiri, hakuna thibitisho lilitolewa kuhusu Viet Nam lakini inaaminika watu walinyongwa kutokana na makosa
yanaayohusiana na dawa za kulevya..

4 Amnesty International, “Kimataifa: Nchi wanachama wa UN zasonga karibu kukataa adhabu ya kifo kama adhabu halali chini ya
sheria za kimataifa”, 18 Disemba 2024, https://www.amnesty.org/en/latest/news/2024/12/global-un-member-states-move-closer-to-
rejecting-death-penalty-as-lawful-punishment-under-international-law/#:~:text=Since % 202007 %2C%20the % 20UNGA%20has with %20
increased%20cross%2Dregional %20support.

MCHORO 1: KURA ZA KUUNGA MKONO AZIMIO LA BARAZA KUU LA UN
KUHUSU KUSITISHWA KWA MATUMIZI YA ADHABU YA KIFO (2007-2024)

WATU WALIONYONGWA

Amnesty International ilirekodi visa 1,518 vya watu walionyongwa 2024, ambalo ni ongezeko la asilimia
32 (365) kutoka watu 1,153 ambayo ndiyo idadi inayofahamika ya watu walionyongwa 2023. Ndiyo
idadi ya juu zaidi kurekodiwa na Amnesty International tangu idadi ya 2015 (angalia Mchoro 2) ambayo
ilikuwa ya juu sana kwa kufikia 1,634.

Idadi iliyorekodiwa ya watu waliohikumiwa kifo duniani

MCHORO 2: IDADI ILIYOREKODIWA YA WATU WALIONYONGWA
DUNIANI 2015-2024

Jumla zinazojulikana hazijumuishi maelfu ya watu wanaoaminika kunyongwa nchini Uchina, ambayo
ilibaki kuwa nchi inayoongoza duniani kwa utekelezaji wa adhabu ya kifo mwaka 2024.% Aidha, Amnesty
International haikuweza kubaini takwimu za chini zinazoweza kuthibitishwa kuhusu watu walionyongwa
katika Jamhuri ya Kidemokrasia ya Watu wa Korea (Korea Kaskazini) na Viet Nam, nchi zinazodhaniwa
kuendelea kutumia adhabu ya kifo kwa kiwango kikubwa. Kutokana na mgogoro unaoendelea, Amnesty
International haikuweza kuthibitisha idadi ya watu walionyongwa Palestina (Dola ya) na Syria, lakini
inaamini kuwa utekelezaji wa adhabu ya kifo na utoaji wa hukumu za kifo uliendelea.

Kwa sababu hii, jumla ya kimataifa iliyowasilishwa katika ripoti hii ni takwimu ya chini kabisa ambayo
inaelezea kwa sehemu tu kiwango halisi cha utekelezaji wa adhabu ya kifo na mataifa katika mwaka
husika.

WATU WALIOREKODIWA KUNYONGWA DUNIANI 2024

Afghanistan (+), Uchina (+), Misri (13), Iran (972+), Iraq (63+), Kuwait (6), Korea Kaskazini
(+), Oman (3), Saudi Arabia (345), Singapore (9), Somalia (34+), Syria (+), Marekani (25),
Viet Nam (+), Yemen (38+).

Ongezeko kubwa la idadi ya watu walionyongwa duniani lilitokana hasa na kuongezeka kwa idadi

ya watu walinyongwa katika nchi tatu za Mashariki ya Kati — Iran, Irag na Saudi Arabia. Nchini Iran,
mamlaka ziliwanyonga angalau watu 972, ongezeko la asilimia 14 kutoka 853 mnamo 2023, na pia
ndiyo idadi kubwa zaidi kurekodiwa tangu 2015. Angalau asilimia 52 (505) ya watu walinyongwa
nchini Iran mnamo 2024 walikuwa wamehukumiwa kwa makosa yanayohusiana na dawa za kulevya,
hii ikiendeleza hali ya kutia wasiwasi ya kuongezeka kwa idadi ya watu wanaonyongwa tangu
mamlaka iliporejea mwaka 2021 kwenye sera kali ya dawa za kulevya, ambayo imeongeza matumizi
haramu ya adhabu ya kifo. Nchini Iraqg, idadi ya watu walinyongwa (angalau 63) iliongezeka mara
nne ikilinganishwa na 2023 (angalau 16), na ndiyo iliyokuwa idadi kubwa zaidi kurekodiwa tangu
2019. Wote walionyongwa walikuwa watu waliopatikana na hatia ya makosa yanayohusiana na ugaidi.
Mamlaka ya Saudi Arabia iliongeza maradufu matumizi ya adhabu ya kifo (angalau 345) ikilinganishwa
na mwaka uliopita (172), ikiwa ndiyo idadi kubwa zaidi ya watu walionyongwa katika mwaka wowote
uliorekodiwa na Amnesty International.

Idadi inayojulikana ya watu walionyongwa nchini Iran, Irag na Saudi Arabia ilikuwa asilimia 91 ya watu
wote waliorekodiwa kupokea adhabu hiyo duniani, huku Iran ikitoa asilimia 64 ya jumla hiyo.

Ongezeko la idadi inayojulikana ya watu walionyongwa ilirekodiwa hasa nchini Misri kwa ongezeko

la theluthi mbili (kutoka wanane mnamo 2023 hadi 13 mnamo 2024); Singapore, ambapo idadi ya
walionyongwa karibu iongezeke maradufu (kutoka watano hadi tisa); na Yemen, ambapo jumla ya
walionyongwa kwa mwaka iliongezeka zaidi ya maradufu ikilinganishwa na 2023 (kutoka angalau 15
hadi angalau 38). Idadi ya jumla ya watu walionyongwa nchini Marekani (25) ilikuwa idadi ya pili kwa
ukubwa kwa mwaka tangu 2015 (28), ikiwa sawa na idadi ya jumla ya 2018.

Idadi inayojulikana ya watu walionyongwa ilipungua kidogo nchini Somalia, kutoka angalau 38 hadi
angalau 34.

Inajulikana kwamba wanawake walinyongwa nchini Uchina (+), Misri (2), Iran (30), Irag (1), Saudi
Arabia (9), na Yemen (2).

Rekodi zinaonyesha kwamba watu walinyongwa katika nchi 15 ambayo ndiyo idadi ya chini zaidi kuwahi
kurekodiwa kwa miaka miwili mfululizo ya nchi zinazowanyonga watu tangu Amnesty International
ilipoanza kufuatilia. Hakuna watu walioripotiwa kunyongwa nchini Bangladesh, hii ikiwa ni mara ya
kwanza tangu 2018. Oman kwa mara kwanza ilitekeleza adhabu yake ya kifo inayojulikana tangu 2021.
Kutokana na mgogoro, hakuna takwimu zilizopatikana kwa Palestina (Dola ya).

5 Mnamo 2009,, Amnesty International waliacha kuchapisha takwimu za watu waliokadiriwa kupewa adhabu ya kifo Uchina. Badala yake
shirika hilo [Amnesty International] limetia changamoto mamlaka za nchi hiyo kuthibitisha madai yao kwamba wanafanikisha lengo lao la
kupunguza matumizi ya adhabu ya kifo kwa kuchapisha takwimu hizo wenyewe. Taarifa kamili au kiduchu tu zilipatikana kwa nchi zingine
kadhaa (angalia kiambatisho cha Amnesty International kuhusu matumizi ya adhabu ya kifo kwenye ripoti hii kwa taarifa zaidi).

NCHI ZINAZOJULIKANA NA MASHIRIKA YA KIMATAIFA KUTEKELEZA ADABU YA KIF0 2024
e Shirika la Mataifa ya Marekani: Nchi 1 kati ya 34 zilitekeleza adhabu ya kifo - Marekani.

e Shirika la Usalama na Ushirikiano Ulaya Nchi 1 kati ya 57 zilitekeleza adhabu ya kifo -
Marekani.

e Umoja wa Afrika: Nchi 2 kati ya 55 zilitekeleza adhabu ya kifo - Misri, na Somalia.

e Jumuiya ya Nchi za Kiarabu: Nchi 8 kati ya 22 zilitekeleza adhabu ya kifo - Misri, Irag, Kuwait,
Oman, Saudi Arabia, Somalia, Syria na Yemen.

e Umoja wa Nchi za Asia ya Kusini-Mashariki: Nchi 2 kati ya 10 zilitekeleza adhabu ya kifo -
Singapore na Viet Nam.

e Jumuiya ya Madola: Nchi 1 kati ya 56 zilitekeleza adhabu ya kifo - Singapore.

e Jumuiya ya Nchi Zinazozungumza Kifaransa: Nchi 2 kati ya 56 zilitekeleza adhabu ya kifo - Misri,
na Viet Nam.

e Umoja wa Mataifa: Nchi 15 ya nchi wanachama wa Umoja wa Mataifa (asilimia 8) kati ya 193
zinajulikana kuwa ziliwanyonga watu — Afghanistan, Uchina, Misri, Iran, Irag, Kuwait, Korea
Kaskazini, Saudi Arabia, Singapore, Syria, Marekani, Viet Nam, Yemen.

NJIA ZA KUTEKELEZA ADHABU YA KIF0 2024

Kukata kichwa Saudi Arabia

Kutia kitanzi Misri, Iran, Irag, Kuwait, Singapore, Syria

Kudunga sindano

Uchina, Marekani, Viet Nam
yenye sumu

Kupiga risasi Afghanistan, Uchina, Korea Kaskazini, Oman, Somalia, Yemen

Kutumia gesi ya
Nitrojeni

Marekani

HUKUMU ZA KIFO

Amnesty International ilirekodi hukumu mpya za kifo 2,087 mwaka 2024. Huku ni kupungua kwa
asilimia 14 kutoka kwa jumla inayojulikana ya hukumu 2,428 zilizotolewa 2023. Idadi ya jumla ya
mwaka 2023 ndiyo iliyokuwa ya juu zaidi kuwahi kurekodiwa tangu 2018, na kupungua kwa idadi hii
mwaka 2024 kulifikisha takwimu za kila mwaka karibu na zile zilizorekodiwa mwaka 2022 (2,016).
Hata hivyo, tofauti katika upatikanaji wa taarifa kuhusu hukumu za kifo katika baadhi ya nchi hufanya
ulinganisho wa takwimu hizi za kimataifa, mwaka hadi mwingine kuwa wenye changamoto.

Amnesty International ilirekodi hukumu mpya za kifo katika nchi 46, idadi ambayo ni nchi sita chini ya
idadi ya 2023 (52). Hakuna takwimu iliyopatikana kwa Palestina (Dola ya) kutokana na mgogoro wa
silaha unaoendelea.

& Amnesty International haikupokea ripoti zozote kuhusu watu waliopewa adhabu ya kifo 2024 kwa kupigwa mawe. Hata hivyo, mamlaka
halisi za Taliban nchini Afghanistan zilipendekeza kwamba adhabu ya kupigwa mawe hadharani hadi kufa inaweza kutekelezwa ili
kuwaadhibu watu wazima wanaofanya mapenzi hiari nje ya ndoa.

Mahakama katika nchi nane — Kameruni, Gambia, Guyana, Maldives, Qatar, Korea Kusini, Taiwan, na
Zimbabwe — hazikujulikana kutoa hukumu za kifo mwaka 2024, ingawa zilifanya hivyo mwaka 2023.
Huko Sudan Kusini, Sudan, na Uganda, inalijulikana kwamba watu walihukumiwa kifo mwaka 2024
baada ya kipindi cha kusitisha hukumu hiyo.

HUKUMU ZA KIFO ZILIZOREKODIWA ULIMWENGUNI 2024

Afghanistan (+), Algeria (8), Bangladesh (165+), Belarusi (1),

Botswana (1), Uchina (+), Jamhuri ya Kidemokrasia ya Kongo (125+),
8 é Ethiopia (3+), Ghana (6), India (139), Indonesia (85+), Iran (+),
e Iraq (200+), Japan (3), Jordan (7+4), Kenya (3), Korea Kaskazini (+),

Kuwait (74), Laos (2+), Lebanon (2+), Libya (11+), Malaysia (24),

Mali (16+), Misri (365), Mauritania (23+), Moroko/Sahara Magharibi (2+),
Muungano wa Milki za Kiarabu (1+), Myanmar (7+), Niger (16+),
Nigeria (186+), Pakistan (117+), Saudi Arabia (+), Singapore (5),
Somalia (17+), Sri Lanka (25+), Sudan (30+), Sudan Kusini (3+),
Syria (+), Tanzania (12+), Thailand (115), Trinidad na Tobago (1),
Tunisia (12+), Uganda (2+), USA (26), Viet Nam (150+), Yemen (152+).

Amnesty International ilirekodi ongezeko kubwa la idadi ya hukumu za kifo zinazojulikana kutolewa
katika Jamhuri ya Kidemokrasia ya Kongo (kutoka angalau 33 mwaka 2023 hadi angalau 125 mwaka
2024), India (kutoka 120 hadi 139), Iraq (kutoka angalau 138 hadi angalau 200), Mauritania (kutoka
angalau tano hadi angalau 23), Niger (kutoka angalau nane hadi angalau 16), Tunisia (kutoka angalau
tatu hadi angalau 12) na Yemen (kutoka angalau 81 hadi angalau 152).

Punguo kubwa la idadi ya hukumu za kifo zilizotolewa lilirekodiwa katika nchi zifuatazo: Algeria (kutoka
angalau 38 mnamo 2023 hadi wanane 2024), Bangladesh (kutoka angalau 248 hadi angalau 165),
Misri (kutoka 590 hadi 365), Indonesia (kutoka angalau 114 hadi angalau 85), Kenya (kutoka 131 hadi
watatu), Lebanon (kutoka angalau 11 hadi angalau wawili), Libya (kutoka angalau 29 hadi angalau 11),
Malaysia (kutoka angalau 38 to 24), Myanmar (kutoka angalau 19 hadi angalau saba), Nigeria (kutoka
angalau 246 hadi angalau 186), Somalia (kutoka angalau 31 hadi angalaul?7) na Sri Lanka (kutoka
angalau 40 hadi angalau 25).

Inajulikana kwamba wanawake walihukumiwa kifo nchini Bangladesh (4), Uchina (+), India (8), Iran (+),
Iraq (6), Jordan (2), Pakistan (3), Thailand (20) na Viet Nam (3).

Kimataifa, angalau watu 28,290 walihukumiwa kifo kufikia mwisho wa 2024 wakiwemo 11,667 (asilimia
42) kwenye Kanda ya Asia-Pasifiki pekee.’

PUNGUZO, MSAMAHA NA KUONDOLEWA HATIA

Amnesty International ilirekodi punguzo, au msamaha wa hukumu ya kifo katika nchi 18: Bangladesh,
Belarusi, Ethiopia, India, Indonesia, Iraq (ikiwemo katika eneo la Kurdistan), Japan, Kenya, Kuwait,
Malaysia, Maldives, Nigeria, Pakistan, Korea Kusini, Taiwan, Trinidad na Tobago, Marekani na

Viet Nam.®

Amnesty International ilirekodi wafungwa 9 walioondolewa hatia baada ya kuhukumiwa kifo katika nchi
tatu:® Japan (1), Malaysia (5) na Marekani (3).1°

7 Katika nchi kadhaa ambapo Amnesty International iliamini idadi kubwa ya wafungwa ilikuwa ya wale waliohukumiwa kifo, takwimu
hazikuwepo au haingewezekana kamwe kukadiria idadi halisi. Hizi zilikuwa ni pamoja na Uchina, Misri, Indonesia, Iran, Laosi, Libya,
Myanmar, Korea Kaskazini, Saudi Arabia na Syria

& Punguzo hutokea pale ambapo hukumu ya kifo hubadilishwa kuwa hukumu nyingine nafuu kidogo kama vile kifungo cha maisha, mara
nyingi hili likifanywa na mahakama baada ya rufaa lakini pia wakati mwingine kutoka kwa kiongozi wa nchi. Msamaha hutolewa wakati
ambapo mtu aliyepatikana na hatia anaondolewa kabisa adhabu zaidi.

9 Kuondolewa hatia ni pale ambapo baada ya kuhukumiwa na kukamilika kwa rufaa, mtu aliyepatikana na hatia anaondolewa lawama au
hatia ya kosa aliloshtakiwa kwalo, na hivyo kuchukuliwa kama mtu asiye na kosa mbele ya jicho la sheria.

10 Kituo cha Habari kuhusu Hukumu ya Kifo, deathpenaltyinfo.org/policy-issues/innocence-database

ADHABU YA KIF0 2024: KATIKA UKIUKAJI WA SHERIA YA
KIMATAIFA

Adhabu ya kifo iliendelea kutumiwa 2024 kwa njia zilizokiuka sheria ya kimataifa
na viwango. Baadhi ya mifano ni kama vile:

e Angalau watu 8 walinyongwa hadharani nchini Afghanistan (4+) na Iran (4).

e Angalau watu 8 - nchini Iran (4) na Somalia (4! - walinyongwa kwa
makosa yaliyofanyika wakiwa chini ya miaka 18; Amnesty International
waliamini kwamba watu wengine katika kundi hili walibakia kusubiri
kunyongwa Iran na Saudi Arabia.'?

e Watu walio na ulemavu wa kiakili walihukumiwa kifo katika nchi kadhaa
zikiwemo Japan, Maldives na Marekani.

e Hukumu za kifo zilijulikana kutolewa baada ya kesi ambazo hazikufikia
viwango vya kimataifa vya usawa wa kesi katika nchi kadhaa zikiwemo
Afghanistan, Bangladesh, Uchina, Misri, Iran, Irag, Myanmar, Korea
Kaskazini, Pakistan, Saudi Arabia, Singapore, na Yemen.

e “Shuhuda” ambazo pengine zilitolewa kupitia mateso au vitendo vingine
vya kikatili vilitumiwa kutia watu hatiani na kuwahukumu kifo nchini lran
na Saudi Arabia.

e Hukumu za kifo zilitolewa bila mshtakiwa kuwepo mahakamani nchini
Banglandesh, Lebanon na Yemen.

e Hukumu za kifo za lazima zilitolewa Ghana, Iran, Nigeria, Pakistan, Saudi
Arabia, Singapore Trinidad na Tobago.'®

e Mahakama za kijeshi ziliwahukumu kifo raia katika Jamhuri ya
Kidemokrasia ya Kongo na Myanmar. Mahakama maalum zilitoa hukumu
za kifo nchini Bangladesh, India, Iran, Pakistan, Saudi Arabia na Yemen.

e Adhabu ya kifo ilitolewa kwa uhalifu ambao haukuhusu mauaji ya
kupangwa na kwa hivyo haukufikia viwango vya kuwa “uhalifu mbaya
zaidi” chini ya sheria ya , kimataifa'* ikiwemo:

11 Ofisi ya Mwakilishi Maalum wa Katibu mkuu wa UN kuhusu watoto na mizozo ya silaha, “Somalia: Maafisa wa UN Waonyesha Wasiwasi
kuhusu Kunyongwa kwa Vijana Wanne kwa Makosa Waliyofanya Wakiwa Watoto, Watoa Wito wa Kuachiliwa na Kujumuishwa kwa Watoto
Walio Kizuizini”, 3 Septemba 2024. https://childrenandarmedconflict.un.org/2024/09/somalia-un-officials-alarmed-at-execution-of-four-
young-people-for-crimes-committed-as-minor-call-for-release-reintegration-of-children-in-detention/

12 Mara nyingi, umri wa mfungwa huwa haujulikani kwa kuwa hakuna ithibati ya umri iliyopo, kama vile cheti cha kusajili mtoto aliyezaliwa.
Serikali zinapaswa kutumia njia zinazowezekana kujua umri wa mtu endapo hakuna kinachopo kuuonyesha. Mazoea mazuri katika
kutathmini umri wa mtu ni kuangalia alivyokamaa kimwili, kisaikolojia na kijamii. Tathmini kwa msingi huu itumike kwa namna ambayo
endapo kuna tashwishi kuhusu kama mtu alikuwa amefikisha miaka 18 au la, achukuliwe kuwa hakuwa amefikisha miaka hiyo wakati
kosa lilipofanyika, na hivyo basi ihakikishwe kwamba adhabu ya kifo isitolewe katika hali kama hizo. Mtazamo kama huo unaendana na
kanuni kwamba maslahi bora zaidi ya mtoto yaongoze katika kuchukua hatua zote zinazowahusu watoto, kama inavyohitajika katika Ibara
ya 3(1) ya Mkataba wa UN kuhusu Haki za Watoto.

13 Kamati ya Haki za Binadamu ya UN imetamka kwamba hukumu za kifo za lazima ambazo huacha mahakama za ndani bila uwezo wa
kuamua iwapo wataainisha kosa kama linalostahili kutolewa adhabu ya kifo na ikiwa watoe hukumu ya kifo katika hali fulani za mshtakiwa
ni za kiholela ” Kamati ya Haki za Binadamu, Maoni ya Jumla Namba. 36 katika Ibara ya 6: Haki ya Kuishi, Hati ya UN CCPR/C/GC/36 [3
Septemba 2019], aya. 37

4 Kama ilivyowekwa katika Ibara ya 6 ya Mkataba wa Kimataifa wa Haki za Kiraia na Kisiasa, Kamati ya Haki za Binadamu, Maoni ya
Jumla Namba 36 katika Ibara 6: Haki ya Kuishi, Hati ya UN CCPR/C/GC/36 [3 Septemba 2019], aya. 35.

— Makosa yanayohusiana na dawa za kulevya: Kunyongwa kwa watu
kutokana na makosa yanayohusiana na dawa za kulevya kulirekodiwa
Uchina (+),'° Iran (505, asilimia 52 ya jumla), Saudi Arabia (122,
asilimia 35) na Singapore (8, asilimia 89). Mnamo 2024, Amnesty
International ilirekodi watu 637 walionyongwa kuhusiana na makosa
ya dawa za kulevya, ambayo ilikuwa ni sawa na asilimia 42 ya jumla
ya adhabu za kifo zilizorekodiwa duniani na kuonyesha ongezeko la
asilimia 25 ikilinganishwa na jumla ya mwaka 2023 (508). Taarifa
kuhusu Viet Nam, ambayo ina uwezekano kwamba iliwanyonga watu
kama hao hazikuwepo.

— Kulikuwa na hukumu mpya za kifo 337 zinazojulikana kutolewa katika
nchi 13 kwa makosa yaliyohusiana na dawa za kulevya: Bangladesh (3,
asilimia 2 ya jumla), Uchina (+),'¢ Indonesia (64, asilimia 75), Iran (+),
Iraq (122, asilimia 61), Kuwait (3, asilimia 43), Laos (2, asilimia 100),
Malaysia (9, asilimia 38), Pakistan (2, asilimia 2), Singapore (5, asilimia
100), Sri Lanka (1, asilimia 4), Yemen (1, asilimia 1) na Viet Nam (121,
asilimia 81). Nchini Thailand, kati ya watu 364 waliohukumiwa kifo
kufikia mwisho wa 2024, 252 (asilimia 69) wakiwemo wanawake 37
walipatikana na hatia kutokana na makosa yanayohusiana na dawa za
kulevya.

— Uhalifu wa kiuchumi, kama vile rushwa: Uchina na Viet Nam.

— Matendo yanayochukuliwa kuwa makosa dhidi ya dini, kama vile
“kuasi imani” au “kukufuru”: Pakistan.

— Mahusiano ya kingono nje ya ndoa kati ya watu wazima
waliokubaliana, wa jinsia moja au jinsia tofauti: Yemen

— Ubakaji: Bangladesh, Misri, India, Iran, Kuwait, Saudi Arabia (na
makosa mengineyo ambayo si mabaya sana) na Yemen (na utekaji
nyara).

— Aina mbalimbali za “uahini”, “vitendo dhidi ya usalama wa taifa”,
“ushirikiano” na watu wa nje, “ujasusi”, “kuhoji sera za viongozi’,
kuhusika katika makundi ya wanamgambo na magaidi”, “uasi wa
kivita dhidi ya kiongozi” na “makosa mengine dhidi ya nchi”, yawe
yalisababisha kupotea kwa maisha au la: Ghana, Iran, Saudi Arabia
naYemen.

15 Wakati wa kuhesabu jumla ya watu duniani na kikanda “+” imetumika kuonyesha wamehesabiwa kama wawili.
16 Wakati wa kuhesabu jumla ya watu duniani na kikanda “+” imetumika kuonyesha wamehesabiwa kama wawili.

AFRIKA KUSINI MWA JANGWA
LA SAHARA

MIENENDU YA KIKANDA

Idadi iliyorekodiwa ya watu walionyongwa ilipungua kwa asilimia 11 ilhali hukumu za kifo zilipungua
kwa asilimia 10.

e Kwa mwaka wa pili mfululizo, Somalia ilibaki kuwa nchi ya pekee kuendelea kutekeleza adhabu ya
kifo.

e Kwa mwaka wa pili mfululizo, hukumu za kifo zilirekodiwa katika nchi 14.

e Zimbabwe ilifuta adhabu ya kifo kwa makosa ya kawaida nayo Zambia ikajiunga na ltifaki ya Pili ya
Hiari ya Mkataba wa Kimataifa kuhusu Haki za Kiraia na Kisiasa (ICCPR) inayolenga kufuta adhabu
ya kifo.

e Jamhuri ya Kidemokrasia ya Kongo na Burkina Faso zilipanga kurejelea kuwanyonga watu na
kurejelea adhabu ya kifo kwa uhalifu wa kawaida mtawalia, huku Nigeria ikichukua hatua kufanya
makosa yanayohusiana na dawa za kulevya kuweza kuadhibiwa kifo.

WATU

NCHI T T B s it
2o 2024 MWISHO WA 2024
BOTSWANA 0 1 16+
BURKINA FASO 0 0 0
KAMERUNI 0 0 +
COMOROS 0 0 +
JAMHURI YA KIDEMOKRASIA 0 125+ +
YA KONGO
EQUATORIAL GUINEA 0 0 0
ERITREA 0 0
ESWATINI 0 1
ETHIOPIA 0 3+ +
GAMBIA 0 0 18
GHANA 0 6 182
KENYA 0 3 117
LESOTHO 0 0 0
LIBERIA 0 0 15+

MALAWI 0 0 +
MALI 0 16+ +
MAURITANIA 0 23+ 150+
NIGER 0 16+ 24+
NIGERIA 0 186+ 3484+
SOMALIA 34+ 17+ +
SUDAN KUSINI 0 3+ 221+
SUDAN 0 30+ 30+
TANZANIA 0 12+ 703+
UGANDA 0 2+ 104+Y
ZIMBABWE 0 0 48+

MCHORO 3: WATU WALIONYONGWA NA HUKUMU ZA KIFO
ZILIZOREKODIWA AFRIKA KUSINI MWA SAHARA 2014- 2024

Watu walionyongwa Hukumu za Kifo

Mwaka 2024, kanda ya Afrika Kusini mwa Jangwa la Sahara kwa mara nyingine ilionyesha mwelekeo
mzuri kabisa kuhusu kupungua kwa adhabu ya kifo baada ya changamoto zilizoonekana mwaka 2023.
Kulikuwa na upungufu mdogo katika idadi iliyorekodiwa ya watu walionyongwa na vilevile hukumu

za kifo zilizotolewa, ingawa jumla ya nchi zilizotoa hukumu ya kifo ilibaki sawa na mwaka uliopita.
Aidha, Zambia ilijiunga na ltifaki ya Pili ya Hiari ya Mkataba wa Kimataifa kuhusu Haki za Kiraia na
Kisiasa (ICCPR) inayolenga kufuta adhabu ya kifo, nayo Zimbabwe ilifuta adhabu ya kifo kwa uhalifu
wa kawaida. Jamhuri ya Kidemokrasia ya Kongo na Burkina Faso zilitangaza mpango wa kurejelea

7 Shirika la Foundation for Human Rights Initiative, “Je, Uganda inaelekea kufuta adhabu ya kifo”, 16 Oktoba 2024, https:/fhri.
or.ug/is-uganda-moving-towards-the-abolition-of-the-death-penalty/

8 Mnamo 7, Machi 2025, Amnesty International ilipokea taarifa kutoka kwa Wizara ya Haki nchini Zimbabwe zikithibitisha kwamba
kuna watu 48 walio kwenye foleni ya kunyongwa kufikia mwisho wa 2024, ingawa Zimbabwe ilikuwa imefuta adhabu ya kifo kwa
uhalifu wa kawaida mwaka huo huo.

kuwanyonga watu na kurejelea adhabu ya kifo kwa uhalifu wa kawaida mtawalia, huku Nigeria
ikichukua hatua kufanya makosa yanayohusiana na dawa za kulevya kuweza kuadhibiwa kifo.

Watu waliorekodiwa kunyongwa katika kanda hii walipungua kwa zaidi ya asilimia 11, kutoka 38 mwaka
2023 hadi 34 mwaka 2024 (Mchoro 3). Licha ya Somalia kuwa nchi ya pekee iliyotekeleza adhabu ya
kifo 2023 na 2024 (Mchoro 4), watu 34 waliorekodiwa kunyongwa 2024 ilikuwa ndiyo ya pili kwa wingi
kurekodiwa katika kanda hii tangu 2015.

MCHORO 4: IDADI YA NCHI ZINAZOJULIKANA KUTEKELEZA ADHABU
YA KIFO AFRIKA KUSINI MWA JANGWA LA SAHARA 2014- 2024

Nchi Zilizotekeleza Adhabu ya Kifo

2014 2015 2016 2017 2018 2019 2020 2021 2022 2023 2024

Hukumu za kifo zilizorekodiwa zilipungua kwa ziadi ya asilimia 10 kutoka 494 mwaka 2023 hadi 443
mwaka 2024. Amnesty International ilirekodi hukumu za kifo katika nchi 14, ambayo ni idadi sawa na
iliyorekodiwa mwaka wa 2023. Hata hivyo, kulikuwa na ongezeko la hukumu za kifo zilizorekodiwa katika
nchi nane: Jamhuri ya Kidemokrasia ya Kongo (kutoka angalau 33 mwaka 2023 hadi angalau 125 mwaka
2024); Mali (kutoka angalau 13 hadi angalau 16); Mauritania (kutoka angalau 5 hadi angalau 23); Niger
(kutoka angalau 8 hadi angalau 16); Sudan Kusini (kutoka O hadi angalau 3); Sudan (kutoka O hadi
angalau 30); Tanzania (kutoka angalau 3 hadi angalau 12); na Uganda (kutoka O hadi angalau 2).

Kufuatia kufutwa kwa adhabu ya kifo kwa aina zote za uhalifu mwishoni mwa Disemba 2023, Zambia
ilijlunga na lItifaki ya Pili ya Hiari kwa ICCPR ikilenga kufuta hukumu ya kifo Disemba 2024.° Pia
mnamo Disemba, Zimbabwe ilifuta hukumu ya kifo kwa makosa yote ya kawaida.?® Wakati Bunge

la Kitaifa la Zimbabwe lilipopitisha Mswada ambao ungalifuta adhabu ya kifo kwa uhalifu wote,
marekebisho ya dakika za mwisho yaliyofanywa na Bunge la Seneti yaliingiza kifungu kipya katika
Sheria ya Ulinzi kinachoruhusu kurejeshwa kwa adhabu ya kifo wakati wa hali ya dharura.?

9 Ujumbe wa Kudumu wa Jamhuri ya Zambia kwenye Umoja wa Mataifa, ZAMBIA INAJIUNGA NA PROTOKALI YA PILI YA HIARI
KUHUSU UKOMESHAJI WA ADHABU YA KIFO 20 Disemba 2024, https://www.zambiaun.org/zambia-becomes-party-to-the-second-
optional-protocol-on-the-abolition-of-the-death-penalty/

20 Amnesty International, Zimbabwe: Tukio la kihistoria wakati ambapo Rais anasaini kuwa sheria mswada wa kufuta adhabu ya kifo
kwa uhalifu wa kawaida, 31 Disemba 2024, https://www.amnesty.org/en/latest/news/2024/12/amnesty-international-applauds-
zimbabwes-decision-to-abolish-the-death-penalty-for-all-crimes-but-regrets-the-possibility-of-its-reinstatement-during-state-of-
emergency-under-the-defence-act/

2l Zimbabwe: Sheria ya Kufuta Adhabu ya Kifo, 2024, kifungu cha 116 Uahirishaji wa hukumu za kifo zilizotolewa chini ya Sheria hii,
Ukurasa 103, https://www.veritaszim.net/sites/veritas d/files/Death%20Penalty%20Abolition%20Act%2C%20%20Act%20N0.%20
4%200f%202024.pdf

Nchini Ghana, Sheria 1101 inayofuta adhabu ya kifo kutoka kwenye Kanuni za Jinai ilianza kutumika
Januari 2024, baada ya aliyekuwa rais Nana Akufo-Addo kusaini Mswada wa Makosa ya Jinai
(Marekebisho) 2023.2? Tangu ianze kutumika, watu 12 waliokuwa wamepatikana na hatia ya mauaiji
na njama ya kutekeleza mauaji walihukumiwa kifungo cha maisha badala ya adhabu ya kifo ya lazima
kama ilivyokuwa hapo awali kwa makosa kama hayo.?® Hata hivyo, watu sita walihukumiwa kifo 2024
kwa makosa ya uhaini wa kiwango cha juu, chini ya Ibara ya 3 ya Katiba ya Ghana ya 1992..2* Kufikia
mwisho wa mwaka, Mswada wa Majeshi (Marekebisho) wa 2023, ambao ulifuta adhabu ya kifo kutoka
kwenye kanuni za jeshi haukuwa umesainiwa na rais na muda wake kusainiwa ulikuwa umepita.

Ufanisi katika kufuta adhabu ya kifo katika nchi zingine uliendelea hata kama ilikuwa kwa kasi ndogo
ikilinganishwa na 2023. Licha ya ahadi iliyotolewa na serikali ya Liberia mnamo Disemba 2023 kufuta
adhabu ya kifo ifikapo 31 Oktoba 2024, 2> mswada uliopitishwa kwa kauli moja na bunge la Seneti 2022
kufuta adhabu ya kifo kwa aina zote za uhalifu ulikuwa ungali ukijadiliwa kwenye Bunge la Wawakilishi
kufikia mwisho wa 2024. Katika mazungumzo na wadau kutoka serikalini, asasi za kiraia na sekta
zingine muhimu mnamo Novemba, Wizara ya Haki iliwasilisha rasimu iliyopitiwa ya kufuta adhabu ya
kifo.?¢ Wizara ya Haki ilisisitiza azma yake kujumuisha rasimu hii ya mswada kama orodha ya vipau
mbele kwenye Ajenda ya Kisheria ya Rais na kuiwasilisha kwenye bunge linaloingia 2025. Mnamo
Agosti, serikali ya Gambia ilichapisha rasmi Mswada wa Katiba ya Jamhuri ya Gambia (Kutangazwa),
2024 kama sehemu ya mchakato wa marekebisho ya katiba ili kubadilisha Katiba ya mwaka 1997
ambayo bado inaruhusu adhabu ya kifo.?” Rasimu hiyo mpya ya katiba hairuhusu adhabu ya kifo na
iliwasilishwa kwenye Bunge la Taifa kwa usomaji wa kwanza mnamo 23 Disemba 2024.28

Licha ya mwelekeo huu wa kutia moyo, kulikuwa na maendeleo ya kutia wasiwasi ambayo yanaweza
kupanua matumizi ya adhabu ya kifo katika kanda ambayo imeonyesha maendeleo ya polepole lakini
ya hakika kuelekea kufutwa kwake katika kipindi cha miaka mitano iliyopita. Mwezi Machi 2024, serikali
ya Jamhuri ya Kidemokrasia ya Kongo ilitangaza nia yake ya kuanza tena utekelezaji wa adhabu ya kifo
ili kupambana na “uhaini” ndani ya jeshi, wakati ambapo nchi ilikuwa ikikabiliwa na kuongezeka kwa
migogoro ya kivita, hasa kurejea kwa kundi la waasi la Vuguvugu la Machi 23 (M23) linaloungwa mkono
na Rwanda.?® Tangu tangazo hilo, angalau hukumu mpya 125 za kifo zilitolewa na mahakama za kijeshi
ikilinganishwa na hukumu 33 za kifo zilizorekodiwa na Amnesty International kwa mwaka mzima wa
2023.3° Mtu wa mwisho anayejulikana kunyongwa nchini DRC ilikuwa 2003.

Mnamo Mei, Bunge la Seneti nchini Nigeria lilipitisha mswada ambao ulipendekeza adhabu ya kifo kwa
watu wanaopatikana na makosa yanayohusiana na dawa za kulevya.3' Toleo la mswada linalopendekeza

22 Ghana News Agency, “Criminal Offences Amendment Bill, 2023 is already an Act — Speaker”, 22 December 2023, https://gna.
org.gh/2023/12/criminal-offences-amendment-bill-2023-is-already-an-act-speaker/.

2 Think News Online, Death Penalty Abolition in Ghana: Sheria ya Makosa ya Jinai (Marekebisho), 2023 (Sherial101), 30 Januari
2024, https://www.thinknewsonline.com/post/death-penalty-abolition-in-ghana-criminal-offenses-amendment-act-2023-act-1101

* Constitute, Ghana 1992 (ilipitiwa. 1996), https://www.constituteproject.org/constitution/Ghana_1996

2 Human Rights 75 Secretariat, Pledge submitted by Liberia to the Human Rights 75 Secretariat, December 2023, https:/www.
ohchr.org/sites/default/files/udhr/publishingimages/75udhr/Liberia EN.pdf

2% OHCHR Liberia’s Post, A Round Table dialogue on the abolition of the death penalty in Liberia, 30 November 2024, https:/www.
facebook.com/story.php?story fbid=585315547390541&id=100077363018206& rdr

27 Foroyaa, THE CONSTITUTION AND THE NATIONAL ASSEMBLY, 5 December 2024, https://foroyaa.net/the-constitution-and-the-
national-assembly/

28 All Africa, Gambia: Usomaji wa Kwanza wa Mswada wa Katiba (Kutangazwa), 23 Disemba 2024, https://allafrica.com/
stories/202412240084.html

2% Note circulaire n°002/MME/CAB/ ME/MIN/J&GS/2024 du 13 mars 2024 relative a la levée du moratoire sur I'exécution de

la peine de mort en République démocratique du Congo (llani Namba 002/MME/CAB/ ME/MIN/J&GS/2024 ya 13 Machi 2024
kuhusu kuondolewa kwa zuio la kutekeleza adhabu ya kifo katika Jamhuri ya Kidemokrasia ya Kongo), https://www.peinedemort.org/
document/12106/Note-Circulaire-relative-ala-levee-du-moratoire-sur-I-execution-de-la-peine-de-mort-en-Republique-democratique-
du-Congo

30 Amnesty International, Jamhuri ya Kidemokrasia ya Kongo: Ongezeko kubwa la hukumu za kifo huku serikali ikitishia kurejelea
utekelezaji wa adhabu ya kifo, 22 Januari 2025, https:/www.amnesty.org/en/documents/afr62/8938/2025/en/; Amnesty
International, Hukumu za kifo na watu walioadhibiwa kifo 2023, 29 Mei 2023, https://www.amnesty.org/en/documents/
actb0/7952/2024/en/

31 Reuters, Bunge la Seneti nchini Nigeria lapendekeza adhabu ya kifo kwa kosa la ulanguzi wa dawa za kulevya, 9 Mei 2024, https://
www.reuters.com/world/africa/nigerias-senate-proposes-death-penalty-drug-trafficking-2024-05-09/

kifungo cha maisha kama hukumu ya juu zaidi kwa makosa yanayohusiana na dawa za kulevya lilikuwa
limepitishwa mapema na Bunge la Wawakilishi.®? Kufikia mwisho wa 2024, kamati ya wajumbe watano
wa Bunge la Seneti na lile la Wawakilishi ilipewa jukumu la kuoanisha matoleo yote mawili ya mswada
huo kabla ya kuiwasilisha kwa Rais aitie saini.>> Mnamo Novemba, mamlaka ya kijeshi nchini Burkina
Faso yalitangaza kuwa yanatafakari kurejesha adhabu ya kifo,2* kinyume na viwango vya kimataifa
vinavyokataza nchi wanachama wa ICCPR kuirejesha adhabu hiyo baada ya kuifuta.®® Burkina Faso
ilifuta adhabu ya kifo kwa uhalifu wa kawaiada 2018, na mtu wa mwisho kutekelezewa adhabu hii
ilikuwa ni1988. 3¢

Amnesty International ilirekodi kupunguzwa kwa adhabu 113 na msamaha 185 katika nchi nne
(Mchoro 5). Kupunguzwa kwa adhabu kutoka kwa mahakama kulifanyika Kenya (5), huku kupunguzwa
kwa adhabu kutoka kwa Rais kukifanyika Nigeria (108). Msamaha ulitolewa Ethiopia (178) na Nigeria
(7). Kulikuwepo pia angalau watu watano walioondolewa mashtaka ya uhalifu yaliyokuwa na adhabu ya
kifo, na angalau rekodi ya raia wa kigeni sita waliokuwa wamepewa hukumu ya kifo ambao walipangiwa
kurejeshwa katika nchi yao walikotoka mwaka 2024. Walioondolewa mashtaka walitoka Ghana (3),
Kenya (1), Nigeria (2) na Uganda (1), huku raia sita wa Moroko waliokuwa wamehukumiwa kifo nchini
Somalia wakiachiliwa kutoka gerezani na mahakama ya kijeshi na wakapangiwa kurejeshwa nchini
mwao Moroko.®’

MCHORO 5: WATU WALIOPUNGUZIWA ADHABU YA KIFO NA WALE WALIOSAMEHEWA
KATIKA KANDA YA AFRIKA KUSINI MWA JANGWA LA SAHARA 2024

32 Reuters, Bunge la Seneti nchini Nigeria lapendekeza adhabu ya kifo kwa kosa la ulanguzi wa dawa za kulevya (ilinukuliwa hapo
awali).

33 Reuters, Bunge la Seneti nchini Nigeria lapendekeza adhabu ya kifo kwa kosa la ulanguzi wa dawa za kulevya (ilinukuliwa hapo
awali).

34 Habari kutoka Voice of America, Burkina Faso kurejesha adhabu ya kifo, vyanzo vya serikali vimesema , 09 Novemba 2024, https:/
www.voanews.com/a/7858302.html

35 Kamati ya Haki za Binadamu, Maoni ya Jumla Namba 36 katika Ibara ya 6: Haki ya Kuishi, Hati ya UN CCPR/C/GC/36 [3
Septemba 2019], aya. 34

36 Amnesty International, Burkina Faso: Kufuta adhabu ya kifo ni ushindi mkubwa, 1 Juni 2018, https://www.amnesty.org/en/latest/
news/2018/06/burkina-faso-abolition-of-death-penalty-a-hardwon-victory/

37 Safaa Kasraoui, ambayo ni Mahakama ya Kijeshi Nchini Somalia Yawaachilia Raia wa Moroko Waliokuwa Wamehukumiwa Kifo
ili Warejeshwe Kwao, Morocco World News, 14 Mei 2024, https://www.moroccoworldnews.com/2024/05/19601/military-court-in-
somalia-releases-moroccans-sentenced-to-death-for-repatriation/

HUKUMU ZA KIFO NA

WATU WALIOADHIBIWA KIFO

Ufuatiliaji wa Amnesty International wa matumizi ya adhabu ya kifo ulirekodi visa 1,518
vya watu walioadhibiwa kwa kunyongwa 2024, ambalo ni ongezeko la asilimia 32 kutoka
1,163 mwaka 2023. Kwa mwaka wa pili mfululizo nchi zilizotekeleza adhabu ya kifo
zilifikia idadi ya chini zaidi kuwahi kurekodiwa.

Ongezeko kubwa la watu ambao inafahamika kwamba waliadhibiwa kwa kunyongwa
duniani lilitokana na ongezeko la watu waliorekodiwa kunyongwa nchini Iran, Irag na Saudli
Arabia ambapo idadi iliongezeka kutoka 1,041 mwaka 2023 hadi 1,380 mwaka 2024. Hii
ni sawa na takribani asilimia 91 ya watu wote walioadhibiwa kwa kunyongwa duniani.

Ikilinganishwa na 2023, ongezeko kubwa la watu walioadhibiwa kwa kunyongwa pia
lilirekodiwa nchini Misri, Singapore na Yemeni, huku kupungua kwa kiasi kidogo
kurekodiwa nchini Somalia. Matumizi ya usiri serikalini na mbinu zingine za kudhibiti
taarifa nchini Uchina, Korea Kaskazini, na Viet Nam, miongoni mwa mataifa mengine,
yaliendelea kuathiri tathmini sahihi ya matumizi ya adhabu ya kifo.

Amnesty International ilirekodi watu 637 walioadhibiwa kwa kunyongwa kutokana na
makosa yanayohusiana na dawa za kulevya, hii ikiwakilisha zaidi ya asilimia 42 ya watu
wote ambao inafahamika kwamba walinyongwa. Wakati sheria ya kimataifa ya haki za
binadamu inakataza matumizi ya hukumu ya kifo kwa uhalifu au makosa ambayo
hayajafikia viwango vya kuwa “uhalifu mbaya zaidi” (uhalifu unachusu mauaji ya
kimaksudi), angalau nchi nne - Uchina, Irani, Saudi Arabia na Singapore ziliwaadhibu
watu kwa kuwanyonga kwa makosa yanayohusiana na dawa za kulevya 2024. Hakuna
uthibitisho uliopatikana kuhusu Viet Nam.

Hata hivyo, maendeleo machache muhimu kuelekea kufutwa kwa adhabu ya kifo
yalifanyika. Aidha, Zambia ilijilunga na ltifaki ya Pili ya Hiari ya Mkataba wa Kimataifa
kuhusu Haki za Kiraia na Kisiasa inayolenga kufuta adhabu ya kifo, huku Zimbabwe
ikifuta adhabu ya kifo kwa uhalifu wa kawaida. Zaidi ya thuluthi mbili ya nchi wanachama
wa Umoja wa Mataifa pia zilipiga kura kuunga mkono azimio la kumi la Baraza Kuu
kuhusu kusitishwa kwa matumizi ya adhabu ya kifo.

Amnesty International inapinga adhabu ya kifo bila kujali sababu yake kutolewa.

